
 «Հայաստանի Հանրապետության հողային օրենսգրքում փոփոխություն կատարելու մասին» ՀՀ օրենքի նախագծի վերաբերյալ շահագրգիռ մարմինների կողմից ներկայացված դիտողությունների և առաջարկությունների, դրանց ընդունման կամ չընդունման

	Առարկության, առաջարկության հեղինակը¸
գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ կադաստրի կոմիտե
14.01.2020թ. 
N ՍԹ//95-2020 
	Նկատի ունենալով, որ ՀՀ հողային օրենսգրքի 7-րդ հոդվածի 8-րդ մասով, ՀՀ կառավարության 2002 թվականի մայիսի 11-ի «Քաղաքացիներին և իրավաբանական անձանց սեփականությունը հանդիսացող գյուղատնտեսական նշանակության հողամասերի վրա բնակելի, հասարակական, արտադրական նշանակության շենքերի ու շինությունների կառուցումը սահմանափակելու մասին» N 498 և 2006 թվականի մայիսի 18-ի «Ինքնակամ կառույցների օրինականացման և տնօրինման կարգը հաստատելու մասին» N 912-Ն որոշումներով, ինչպես նաև ՀՀ կառավարությանն առընթեր անշարժ գույքի կադաստրի պետական կոմիտեի 2010 թվականի հունիսի 1-ի «Կադաստրային հատակագծերում և քարտեզներում հայտնաբերված սխալների ուղղման հրահանգը հաստատելու մասին» N 186-Ն հրամանով ևս սահմանված են նպատակային նշանակության փոփոխման դեպքեր, առաջարկում ենք «Հայաստանի Հանրապետության հողային օրենսգրքում փոփոխություն կատարելու մասին» ՀՀ օրենքի նախագծի 1-ին հոդվածը խմբագրել հետևյալ բովանդակությամբ.
«Հոդված 1. Հայաստանի Հանրապետության 2001 թվականի մայիսի 2-ի հողային օրենսգրքի 9-րդ հոդվածի 3-րդ մասում «բացառիկ դեպքերում` սույն օրենսգրքի 7-րդ հոդվածով սահմանված կարգով» բառակապակցությունը փոխարինել «օրենքով կամ կառավարության սահմանած դեպքերում» բառակապակցությամբ:»:
	Չի ընդունվել:

	Հաշվի առնելով, որ ՀՀ հողային օրենսգրքի 7-րդ հոդվածի 8-րդ մասով սահմանվում է նպատակային նշանա–կության փոփոխության ընթացակարգ՝ սակայն ոչ բացառիկ դեպքեր, իսկ ՀՀ կառավարության որոշմամբ նախատեսվում է սահմանել այդ բացառիկ դեպքերը և չափորոշիչները, որոնց առկայության պարագայում՝ բացառիկ դեպքերում կարելի է թույլատրել գյուղատնտեսական նշանակության հողերի նպատակային նշանակության փոփոխությունը, ուստի առաջարկվող փոփոխությամբ «օրենքով» բառի անհրաժեշտությունը չկա, իսկ «ՀՀ կառավարության որոշմամբ» բառերն արդեն իսկ նախատեսված են Նախագծով:



	ՀՀ տարածքային կառավարման և ենթակառուցվածքների նախարարություն 15.01.2020թ. 
N 01/16.1/659-20
	Տեղեկացնում եմ նաև, որ ներկայումս շրջանառվում է Քաղաքաշինության կոմիտեի կողմից մշակված Հայաստանի Հանրապետութ–յան «Հողային օրենսգրքի» նախագիծը, ուստի առաջարկում ենք քննարկել Ձեր կողմից ներկայացված ՀՀ օրենքի նախագիծը նշված նախագծի հետ թղթակցելու նպատակահարմա–րության հարցը: 
	Ընդունվել է ի գիտություն:
	

	ՀՀ շրջակա միջավայրի նախարարություն
16.01.2020թ.
N 1/02/22-2020 
	Առարկություններ և առաջարկություններ չկան:
	Ընդունվել է ի գիտություն:
	

	ՀՀ ֆինանսների նախարարություն
16.01.2020թ.
N 01/11-1/396-2020
	Առարկություններ և առաջարկություններ չկան:
	Ընդունվել է ի գիտություն:
	

	ՀՀ Քաղաքաշինության կոմիտե
01.02.2020թ.
N 01/11.2/205-2020
	Ներկայումս շրջանառության մեջ գտնվող «Հայաստանի Հանրապետության հողային օրենսգրքում» գյուղատնտեսական նշանակության հողերն այլ կատեգորիայի փոխադրման վերաբերյալ ամրագրված են հետևյալ դրույթները. 
Հոդված 1. «Հողային օրենսդրության հիմնական սկզբունքներ».
Կետ 1. Սույն Օրենսգիրքն ու դրան համապատասխան հրապարակված հողային օրենսդրության այլ ակտերը հիմնվում են հետևյալ սկզբունքների վրա`
Ենթակետ 6) հատկապես արժեքավոր հողերի և հատուկ պահպանվող տարածքների հողերի պահպանման գերակայությունը, համաձայն որի գյուղատնտեսական նշանակության արժեքավոր հողերի, պաշտպանիչ անտառներով զբաղեցված հողերի, բնության հատուկ պահպանվող տարածքների և օբյեկտների հողերի, մշակութային ժառանգության օբյեկտներով զբաղեցված հողերի, այլ հատկապես արժեքավոր հողերի և հատուկ պահպանվող տարածքների հողերի նպատակային նշանակության փոփոխումը սահմանափակվում կամ արգելվում է ՀՀ օրենքներով սահմանված կարգով: Տվյալ սկզբունքի սահմանումը չպետք է մեկնաբանվի որպես այլ նպատակային նշանակության (կատեգորիայի) հողերի նշանակության մերժում կամ նվազեցում,
Հոդված 8. «Հողերի դասակարգումն ըստ նպատակային նշանակության, դրանց փոփոխումը մի նպատակային նշանակությունից մյուսը».
կետ 1. Հողերի փոփոխումը մի նպատակային նշանակությունից մյուսն իրականացվում է՝
ենթակետ 2) պետական սեփականություն հանդիսացող հողերի, համայնքային սեփականության հանդիսացող գյուղատնտեսական նշանակության հողերի նկատմամբ՝ պետական կառավարման մարմինների կողմից, 
ենթակետ 3) համայնքային սեփականության հանդիսացող հողերի, բացառությամբ գյուղատնտեսական նշանակության հողերի նկատմամբ՝ տեղական ինքնակառավարման մարմինների կողմից, 
ենթակետ 4) մասնավոր սեփականության հանդիսացող հողերի նկատմամբ՝ գյուղատնտեսական նշանակության հողերի նկատմամբ՝ պետական կառավարման  մարմինների կողմից, այլ նպատակային նշանակության հողերի նկատմամբ՝ տեղական ինքնակառավարման մարմինների կողմից:
Օրենսգրքի ընդունումից հետո իրավակարգավորումները կկատարվեն վերոնշյալ դրույթներին համապատասխան։
	Չի ընդունվել:
	Հաշվի առնելով, որ ՀՀ էկոնոմիկայի նախարարության կողմից շրջանառության մեջ դրված «Հայաստանի Հանրապե–տության հողային օրենսգրքում փոփո–խություն կատարելու մասին» ՀՀ օրենքի նախագիծը նպատակ ունի ստեղծելու օրենսդրական հենք արդեն իսկ այսօր հրատապ դարձած՝ գյուղատնտեսական նշանակության հողերն այլ նպատակային նշանակության անհիմն փոխադրման դեպքերը բացառելուն, իսկ ՀՀ քաղաքաշինության կոմիտեի կողմից շրջանա–ռության մեջ է դրվել «Հայաստանի Հանրապետության Հողային օրենսգրքի» նախագծի աշխատանքային տարբերակը, որը լրամշակելու և վերջնական տեսքի բերելու համար պետք է անցնի լուրջ/խորը մասնագիտական փորձաքննություն և դրա անհրաժեշտությունը պետք է հիմնավորվի ծանրակշիռ փաստարկ–ներով, ինչն էլ իրենից ներկայացնում է ժամանակատար գործընթաց։ 


	
	«Հայաստանի Հանրապետության հողային օրենսգրքում փոփոխություն կատարելու մասին» օրենքի նախագծով նախատեսված դրույթներին համապատասխանեցնել նաև ՀՀ հողային օրենսգրքի 7-րդ հոդվածի 8-րդ մասի 3-րդ կետով նախատեսված առանձնահատկություն–ները՝ դրանք համադրելով ՀՀ կառավարության 2002 թվականի մայիսի 11-ի N 498 որոշմամբ հաստատված սահմանափակումներին։
	Ընդունվել է ի գիտություն:
	ՀՀ հողային օրենսգրքի 7-րդ հոդվածի 8-րդ մասի 3-րդ կետով սահմանվում է հողամասերի նպատակային նշանակության փոփոխության պարզեցված ընթացակարգ:
[bookmark: _GoBack]Վերլուծելով ՀՀ կառավարության 2002 թվականի մայիսի 11-ի N 498 որոշումը` կարող ենք եզրահանգել, որ նշված որոշմամբ սահմանված համապատաս–խան համայնքների վարչական սահմաններում ընդգրկված՝ քաղաքա–ցիների և իրավաբանական անձանց սեփականությունը հանդիսացող կամ օգտագործման տրամադրված գյուղա–տնտեսական նշանակության հողամա–սերի մասով գործող արգելքը վերաբերում է բացառապես գյուղատնտեսական նշանակության հողամասերում բնակելի և (կամ) հասարակական և (կամ) արտադրական նշանակության շենքերի ու շինությունների կառուցմանը, այլ ոչ թե գյուղատնտեսական նշանակության հողամասերի նպատակային նշանա–կության փոփոխմանը:

	ՀՀ արդարադատության նախարարություն
27.02.2020թ.
N 01//4248-2020 գրություն
	«Հողային օրենսգրքում փոփոխություն կատարելու մասին» օրենքի նախագծով (այսուհետ՝ Նախագիծ) նախատեսվում է օրենքով և Կառավարության որոշմամբ սահմանել բացառիկ դեպքերը, որոնց պարագայում կթույլատրվի գյուղատնտեսական հողերի փոխադրումը ոչ գյուղատնտեսական նշանակության հողերի, որը հիմնավորվում է չմշակվող գյուղատնտեսական նշանակության հողերի շրջանառության մեջ ընդգրկման, հողօգտագործման արդյունավետության բարձրացման և գյուղատնտեսական շրջանառությունից հողերի անհիմն բացառման անհրաժեշտությամբ:
Այս առումով հարկ ենք համարում անդրադառնալ հետևյալ իրավական կարգավորումներին՝
Հողային  օրենսգրքի (այսուհետ՝ Օրենսգիրք)   9-րդ հոդվածի 3-րդ մասի համաձայն՝  
«Գյուղատնտեսական հողատեսքերը ենթակա են հատուկ պահպանության: Այդ հողերի փոխադրումը ոչ գյուղատնտեսական նշանակության հողերի թույլատրվում է բացառիկ դեպքերում` սույն օրենսգրքի 7-րդ հոդվածով սահմանված կարգով»:
Օրենսգրքի 7-րդ հոդմածի 8-րդ մասը սահմանում է քաղաքացիների կամ իրավաբա-նական անձանց սեփականությունը հանդիսացող հողամասերի, այդ թվում՝ ջերմոցային, անասնապահական, թռչնաբուծական, պտուղ-բանջարեղենի սառնարանային պահպանության տնտեսությունների, ձկնաբուծական արհես-տական լճակների համար օգտագործվող և մինչև 1000 քառակուսի մետր ջերմոցային, անասնապահական, թռչնաբուծական, պտուղ-բանջարեղենի սառնարանային պահպանության տնտեսությունների և մինչև 5000 քառակուսի մետր ձկնաբուծական արհեստական լճակների կառուցման համար օգտագործվող հողամասերի նպատակային նշանակությունը փոփոխելու կարգը:
Վերոգրյալ իրավական կարգավորումների բովանդակությունից պարզ է դառնում, որ  Օրենսգրքով նախատեսվել է գյուղատնտեսական հողերի՝ ոչ գյուղատնտեսական նշանակության հողերի փոխադրման հնարավորությունը՝ միաժամանակ օրենքում հատուկ սահմանելով նաև դրանց փոխադրման կարգը, ինչը բխում է հիշյալ հողերի  հատուկ պահպանության ենթակա լինելու հանգամանքից և կարևորությունից: 
Տվյալ դեպքում, Նախագծին կից ներկայացված հիմնավորման համաձայն՝ հիաշյալ բացառիկ դեպքերը նախատեսվում է սահմանել Կառավարության որոշմամբ՝ հաշվի առնելով այն հանգամանքը, որ  Օրնսգրքի 7-րդ հոդվածի դրույթները չեն սահմանում այն բացառիկ դեպքերը կամ այն չափորոշիչները, որոնց առկայության պարագայում՝ կարելի է թույլատրել գյուղատնտեսական նշանակության հողերի նպատակային նշանակության փոփոխությունը:
Այս առումով, նկատի ունենալով կարգավորվող  հարաբերության առանձնահատուկ կարևորությունը, ինչպես նաև գյուղատնտեսական նշանակության հողերի հատուկ պաշտպանության ենթակա լինելը՝ գտնում ենք, որ գյուղատնտեսական հողերի՝ ոչ գյուղատնտեսական նշանակության հողերի փոխադրման բացառիկ դեպքերը անհրաժեշտ է սահմանել բացառապես օրենքով, որոնց հիման վրա էլ Կառավարությունը կարող է փոփոխել  հողերի նշանակությունը: Հիշյալ գործընթացի  առանձնահատուկ կարևորությունը հիմնավորվում է նաև նրանով, որ օրենքով է  սահմանված նաև դրանց փոխադրման կարգը:
Բացի այդ, Նախագծով նախատեսված փոփոխման արդյունքում Օրենսգրքի 9-րդ հոդվածի 3-րդ մասից դուրս է մնում գյուղատնտեսական հողերի՝ ոչ գյուղատնտեսական նշանակության հողերի փոխադրման կարգը սահմանող Օրնսգրքի 7-րդ հոդվածի կարգավորումը:
Ելնելով վերոգրյալից՝ գտնում ենք, որ Նախագիծը ունի լրացուցիչ հիմնավորման ու խմբագրման կարիք՝ եզրակացությամբ բարձրացված խնդիրների համատեքստում:
Միաժամանակ հարկ է նշել, որ Հայաստանի Հանրապետության փոխվարչապետի 2019 թվականի հուլիսի 30-ի «Աշխատանքային խումբ ստեղծելու և դրա անհատական կազմը հաստատելու մասին» N 473-Ա  որոշման հիման վրա ստեղծվել է աշխատանքային խումբ, որի նպատակը հողերի նպատակային նշանակության փոփոխության գործընթացին առնչվող խնդրահարույց հարցերի լուծման, հստակեցման և առաջացած խնդիրների գույքագրման, դրանց կարգավորմանն ուղղված առաջարկությունների մշակումն է, հետևաբար առաջարկում ենք ներկայացված Նախագիծը դիտարկել նաև հիշյալ աշխատանքային խմբի կողմից մշակվող առաջարկությունների համատեքստում:
	Չի ընդունվել:
	Հողային օրենսգրքի 7-րդ հոդվածի 8-րդ մասը սահմանում է ոչ թե՝ «քաղաքացիների կամ իրավաբանական անձանց սեփականությունը հանդիսացող հողամասերի, այդ թվում՝ ջերմոցային, անասնապահական, թռչնաբուծական, պտուղբանջարեղենի սառնարանային պահպանության տնտեսությունների, ձկնաբուծական արհեստական լճակների համար օգտագործվող և մինչև 1000 քառակուսի մետր ջերմոցային, անասնապահական, թռչնաբուծական, պտուղ-բանջարեղենի սառնարանային պահպանության տնտեսությունների և մինչև 5000 քառակուսի մետր ձկնաբուծական արհեստական լճակների կառուցման համար օգտագործվող հողամասերի նպատակային նշանա-կությունը փոփոխելու կարգը», այլ.
«8. Սահմանել, որ`
1) քաղաքացիների կամ իրավաբանական անձանց սեփականությունը հանդիսացող հողամասերի նպատակային նշանա-կությունը սեփականատիրոջ նախա-ձեռնությամբ սահմանված կարգով փոփոխելու դեպքում, բացառությամբ` ջերմոցային, անասնապահական, թռչնա-բուծական, պտուղ-բանջարեղենի սառնա-րանային պահպանության, գյուղատնտե-սական մթերք վերամշակող տնտեսությունների և ձկնաբուծական արհեստական լճակների համար օգտա-գործվող (նախատեսվող) հողամասերի, հողամասի սեփականատերը, ըստ գույքի գտնվելու վայրի, եռամսյա ժամկետում համայնքային բյուջե է մուծում հողամասերի կադաստրային արժեքների` նպատակային նշանակության փոփոխման պահին առկա տարբերությունը, եթե հողամասի նպատակային նշանակության փոփոխումից հետո դրա կադաստրային արժեքն ավելի բարձր է, քան մինչև փոփոխումը. 
3) ջերմոցային, անասնապահական, թռչնաբուծական, պտուղ-բանջարեղենի սառնարանային պահպանության, գյուղա-տնտեսական մթերք վերամշակող տնտեսությունների և ձկնաբուծական արհեստական լճակների կառուցման համար օգտագործվող հողամասի նպատակային նշանակությունը համարվում է փոփոխված` համայնքի ղեկավարի կողմից այդ հողամասի նպատակային նշանակությունը փոխելու վերաբերյալ որոշում ընդունելուց և շինարարության թույլտվություն տալուց հետո, որն արտացոլվում է հողային ֆոնդի ընթացիկ հաշվառման տվյալներում և ամենամյա հողային հաշվեկշիռներում:» 
Վերոգրյալից պարզ է դառնում, որ  1-ին կետով սահմանվում է քաղաքացիների կամ իրավաբանական անձանց սեփակա-նությունը հանդիսացող հողամասերի նպատակային նշանակության փոփոխման արդյունքում կադաստրային արժեքների վճարման կարգը, իսկ 3-ով հողամասերի նպատակային նշանակության փոփո-խության պարզեցված ընթացակարգը (համայնքի ղեկավարի, այժմ արդեն՝ ավագանու որոշմամբ), ուստիև՝ Նախագծով նախատեսված փոփոխման արդյունքում չի կարող դուրս մնալ Օրենսգրքի 9-րդ հոդվածի 3-րդ մասի կարգավորումը:
Ինչ վերաբերվում է գյուղատնտեսական նշանակության հողերի փոխադրման բացառիկ դեպքերը բացառապես օրենքով սահմանելուն, ապա հարկ է նշել, որ «Հայաստանի Հանրապետության հողային օրենսգրքում փոփոխություն կատարելու մասին» ՀՀ օրենքի, ինչպես նաև դրանից բխող «Գյուղատնտեսական նշանա-կության հողերն այլ կատեգորիայի փոխադրման բացառիկ դեպքերը սահմանելու մասին» ՀՀ կառավարության որոշման նախագծերը մշակվել են ՀՀ վարչապետի աշխատակազմի ղեկավար Էդուարդ Աղաջանյանի մոտ 2019 թվականի դեկտեմբերի 2-ին ժամը 11:30-ին կայացած՝ խորհրդակցության արձանագրության 4-րդ կետի հանձնարարականի պահանջներով։
Միաժամանակ հարկ է նշել, որ ներկայացված Նախագիծը բխում է նաև Հայաստանի Հանրապետության փոխվարչապետի 2019 թվականի հուլիսի 30-ի «Աշխատանքային խումբ ստեղծելու և դրա անհատական կազմը հաստատելու մասին» N 473-Ա  որոշման 2-րդ կետի պահանջներից:



